
ეროვნულ-დემოკრატიული ინსტიტუტის (NDI)  

წინასაარჩევნო დელეგაციის ანგარიში 
 

თბილისი, საქართველო, 27 ივლისი, 2018 
 

 

წინამდებარე ანგარიში მომზადებულია ეროვნულ-დემოკრატიული ინსტიტუტის 

(NDI) საერთაშორისო დელეგაციის მიერ. დელეგაციის მიზანია:  ოქტომბრის 

საპრეზიდენტო არჩევნებისთვის მზადების ზუსტი და მიუკერძოებელი შეფასება; 

ზოგადი პოლიტიკური გარემოს ანალიზი; იმ ფაქტორების შესწავლა, რომელსაც 

საარჩევნო პროცესის კეთილსინდისიერად წარმართვაზე გავლენის მოხდენა 

შეუძლია; და რეკომენდაციების გაცემა, რომელიც მშვიდობიანი, სანდო არჩევნებისა 

და პროცესის მიმართ საზოგადოების ნდობის ამაღლების მიზნით წარმოებულ 

დიალოგსა და კონსენსუსის მიღწევას ემსახურება. დელეგაციამ საქმიანობა 

არჩევნების საერთაშორისო დაკვირვების პრინციპების შესახებ  დეკლარაციის  და 

თანმდევი საერთაშორისო დამკვირვებლების ქცევის კოდექსის დაცვით აწარმოა, 

რომელსაც 55 წამყვანი საერთაშორისო სადამკვირვებლო ორგანიზაცია აწერს ხელს. 

სექტემბერში ქვეყანას ინსტიტუტის გრძელვადიანი ანალიტიკოსები ეწვევიან. ამას 

გარდა, არჩევნების დღისთვის NDI-ის  საქართველოში საერთაშორისო 

სადამკვირვებლო დელეგაცია ეყოლება. 

 

დელეგაციის წევრები არიან: პერ ეკლუნდი, ევროკავშირის დელეგაციის ყოფილი 

ხელმძღვანელი საქართველოში; კარლ ინდერფურტი, აშშ-ის სახელმწიფო მდივნის 

ყოფილი თანაშემწე და NDI-ის სამეთვალყურეო საბჭოს წევრი; კრისტინ ტოდ-

ვიტმანი, ნიუ ჯერსის შტატის ყოფილი გუბერნატორი და გარემოს დაცვის სააგენტოს 

ყოფილი ადმინისტრატორი; მარია ბაბიჩი, დამოუკიდებელი საარჩევნო ექსპერტი; 

ლორა თორნტონი, NDI-ის ოფისის ხელმძღვანელი საქართველოში; და მელისა 

მუსიო, საქართველოში, თურქეთსა და ცენტრალურ აზიაში NDI-ის პროგრამების 

დირექტორი. 

 

დელეგაცია ხაზს უსვამს, რომ იგი არ ერევა საქართველოში მიმდინარე საარჩევნო 

პროცესებში და მიიჩნევს, რომ არჩევნების სანდოობასა და ქვეყნის დემოკრატიულ 

განვითარებას  საბოლოოდ საქართველოს მოსახლეობა შეაფასებს. შესაბამისად, 

წინამდებარე ანგარიშს დელეგაცია საქართველოში დემოკრატიული ინსტიტუტებისა 

და პროცესების მხარდაჭერისა და გაძლიერების სულისკვეთებით წარმოადგენს.  
 

კონტექსტი  

საქართველო ამ არჩევნებს მრავალი დემოკრატიული მიღწევით ხვდება. გამოხატვის, 

შეკრებისა და ასოცირების არსებითი თავისუფლებები მეტწილად დაცულია. 

სამოქალაქო საზოგადოების ორგანიზაციები პოლიტიკურ ცხოვრებაში აქტიურ 

როლს ასრულებენ. ქართული მედია სხვადასხვა შეხედულებებს უმეტესწილად 

სივრცეს უთმობს  და ტელევიზია საქართველოს მოქალაქეებისთვის ინფორმაციის  

პირველწყაროდ რჩება. ამომრჩევლებს მრავალფეროვანი პოლიტიკური არჩევანი 

აქვთ და მოქალაქეები საარჩევნო პროცესს უმეტესწილად ენდობიან. NDI-ის 

საზოგადოებრივი აზრის კვლევის მიხედვით, მოქალაქეებმა გასული წლის 

ადგილობრივი თვითმმართველობის არჩევნები და 2016 წლის საპარლამენტო 

არჩევნები უსაფრთხოდ და მოწესრიგებულად შეაფასეს და თქვეს, რომ ამ არჩევნებმა 

დაშინების გარეშე ჩაიარა. საერთაშორისო დამკვირვებლებმა არჩევნები სანდოდ, 

კარგად ჩატარებულად და გამჭვირვალედ შეაფასეს. 

 

საპრეზიდენტო არჩევნების მოახლოების მიუხედავად, ბევრი საკითხი კვლავ 

ბუნდოვანია. არჩევნების თარიღი ჯერ დანიშნული არ არის;  მმართველ პარტიას ჯერ 

არ გადაუწყვეტია, დაასახელებს თუ არა კანდიდატს; გადაწყვეტილება არჩევნებში 

მონაწილეობის შესახებ არც ამჟამინდელ პრეზიდენტს მიუღია; პრეზიდენტის 

ინსტიტუტის შეზღუდული ფუნქციების გამო  პარტიების მოსაზრებები არჩევნების 

მნიშვნელობასთან დაკავშირებით იყოფა, რაც საზოგადოებას წინააღმდეგობრივ 

გზავნილებს აწვდის. შემცირებული უფლებამოსილებების ფონზეც კი, პრეზიდენტს 

მნიშვნელოვანი საზოგადოებრივი მანდატი გააჩნია: წარმოადგინოს მოქალაქეები და 

ეროვნული მნიშვნელობის მქონე საკითხების ირგვლივ დისკუსიები წამოჭრას.  

ამასთანავე, პრეზიდენტს აქვს შესაძლებლობა, რომ მთავრობა დამატებით 

გააკონტროლოს და საგარეო პოლიტიკის საკითხებში ქვეყანა წარმოადგინოს.   

 

საპრეზიდენტო არჩევნების კამპანია იზოლირებულად არ უნდა განვიხილოთ, 

რადგან უახლესი საკანონმდებლო და პოლიტიკური ცვლილებების მიერ 

განპირობებულ გარემოში გაიმართება. 2017 წელს მიღებულმა საკონსტიტუციო 

ცვლილებებმა საარჩევნო და პოლიტიკურ გარემო შეცვალა. ზოგიერთი რეფორმა 

დღემდე წინააღმდეგობრივია, მათ შორის 2018 წლის შემდეგ პრეზიდენტის 

პირდაპირი წესით არჩევის გაუქმება და პარლამენტის წევრების სრულად 

პროპორციული წესით არჩევის 2024 წლამდე  გადავადება; უცხოელების მიერ მიწის 

ფლობის შეზღუდვა; და ქორწინების, როგორც მხოლოდ ქალისა და კაცის კავშირის 

განსაზღვრა. ეს ცვლილებები დღესაც საჯარო დისკურსის ცენტრშია. მაისში 

თბილისში რამდენიმე დიდი დემონსტრაცია ჩატარდა, მათ შორის: პროტესტი, 

რომელიც ქალაქის ღამის კლუბებში ნარკოტიკებთან დაკავშირებული დაკავებების 

პროცესის მიმდინარეობას ეხებოდა; ანტი-ლგბტ და თვითგამოცხადებული 

ფაშისტური მარში; და დემონსტრაციები, რომელიც 2017 წლის დეკემბერში ორი 

მოზარდი ბიჭის მკვლელობის საქმეში გამოძიების მიერ მტკიცებულებების 

სავარაუდო არასწორად მოპყრობასა და დამალვის ფაქტებს ეხებოდა. უკანასკნელმა 

შემთხვევამ ქართულ საზოგადოებაში მძაფრი რეაქცია გამოიწვია და 

უსამართლობისა და საქმეში პოლიტიკური კავშირების მქონე პირების შემთხვევაში 

კანონის არათანაბარი გამოყენების შეგრძნება გააძლიერა.  საპროტესტო აქციის 

მონაწილეებმა მთავარი პროკურორისა და იუსტიციის მინისტრის თანამდებობიდან 

გადადგომა მოითხოვეს. მთავარი პროკურორი გადადგა, იუსტიციის მინისტრი 

დღემდე ამ თანამდებობაზეა. მისასალმებელი ნაბიჯია, რომ პარლამენტში ამ საქმეზე 

დროებითი საგამოძიებო კომისია შეიქმნა, რომელსაც ოპოზიცია ხელმძღვანელობს. 

 

პოლიტიკურ არენაზე ყოფილი პრემიერ მინისტრი ბიძინა ივანიშვილი პარტია 

ქართული ოცნების თავმჯდომარის პოსტზე ოფიციალურად დაბრუნდა, რის 

მიზეზადაც - სხვა მიზეზებთან ერთად - შიდა პარტიული უთანხმოება დაასახელა. 

მისი დაბრუნების შემდეგ პრემიერ მინისტრმა გიორგი კვირიკაშვილმა მალევე და 

მოულოდნელად თანამდებობა დატოვა. გავრცელებული ინფორმაციით, ამის მიზეზი 

პარტიის თავმჯდომარესთან უთანხმოება და ეკონომიკურ საკითხებზე აზრთა 

სხვადასხვაობა გახდა. ივნისში მინისტრთა კაბინეტი ხელახლა დაკომპლექტდა და 

პრემიერ მინისტრის თანამდებობა ყოფილმა ფინანსთა მინისტრმა მამუკა ბახტაძემ 

დაიკავა. ამ ცვლილებების მიუხედავად, მოქალაქეები თავს კვლავ პოლიტიკური 

პროცესების მიღმა გრძნობენ. NDI-ის საზოგადოებრივი აზრის კვლევის მიხედვით, 

უკვე  რამდენიმე წელია მოქალაქეების უმრავლესობა არცერთ პოლიტიკურ პარტიას 

არ უჭერს მხარს და მოქალაქეების დაახლოებით ნახევარი საკუთარ თავს 

გადაუწყვეტელ ამომრჩეველს უწოდებს. ეს განსაკუთრებით ქვეყნის ახალგაზრდობას 

ეხება. კვლევები ასევე აჩვენებს, რომ საქართველოს მოქალაქეებს არჩეულ 

თანამდებობის პირებთან მინიმალური შეხება აქვთ და მათი წარმომადგენლების 

საქმიანობას ცუდად აფასებენ. 

 

2017 წელს NDI-ის დელეგაციამ საქართველოს ორი პარალელური ხედვის შესახებ 

ისაუბრა - ერთი საქართველო, რომელიც დანახულია ქართული ოცნების 

ლიდერებისა და თანამდებობის პირების მიერ და მეორე, რომელსაც სხვა პარტიები, 

არასამთავრობო ორგანიზაციები და ზოგიერთი დამკვირვებელი აღწერდა. ეს მიგნება 

დღესაც აქტუალურია. მთავრობის წარმომადგენლებმა რეფორმების დღის წესრიგზე 

და ევროპული საპარლამენტო დემოკრატიის შექმნისკენ წარმატებით გადადგმულ 

ნაბიჯებზე ისაუბრეს. მმართველი პარტიის მიღმა მყოფები მიუთითებენ 

გადაწყვეტილებების მიღების გაუმჭვირვალე და აუხსნელ პროცესზე,  რომელსაც 

პარტიის თავმჯდომარე ახორციელებს, იქნება ეს მთავრობის დათხოვნა თუ 

დანიშვნა, პარტიის ლიდერებისა და კანდიდატების შერჩევა, თუ ისეთი საკვანძო 

უწყებების კონტროლი, როგორიც სახელმწიფო უსაფრთხოების სამსახურია (სუს). 

ოპოზიციურმა პარტიებმა და სამოქალაქო საზოგადოების ლიდერებმა პრეზიდენტის 

პირდაპირი წესით არჩევის გაუქმება დემოკრატიისთვის უკან გადადგმული ნაბიჯად 

შეაფასეს, განსაკუთრებით ისეთი ქვეყნის პირობებში, სადაც ერთი პარტიის 

დომინირების ისტორია არსებობს. მათ საქართველოში შეკავებისა და 

გაწონასწორების მექანიზმების და ძალაუფლების განაწილების ნაკლებობას 

რამდენჯერმე გაუსვეს ხაზი. ისინი ასევე პოლიტიკური საკითხების დაბალანსებული 

და ყოვლისმომცველი მედია გაშუქების შემცირებაზე მიუთითებენ. რუსთავი 2, 

საქართველოში ორ ყველაზე დიდ მაუწყებელს შორის ერთ-ერთი, კვლავ 

სამართლებრივი და ფინანსური ბარიერების წინაშე დგას. სხვა მედია საშუალებებს, 

განსაკუთრებით რეგიონულ მედიას, საკმარისი ფინანსური რესურსი არ გააჩნია. 

საზოგადოებრივი მაუწყებლის პოლიტიკასა და პროგრამაში ცვლილებებმაც 

პოლიტიკური დისკუსია კიდევ უფრო შეამცირა1.  ქვეყნის დემოკრატიული კურსის 

შესახებ არსებული ასეთი განსხვავებული შეხედულებები საარჩევნო პროცესისა და 

გამომდინარე გამოწვევების შეფასებაზე ახდენს გავლენას.   

 

მიუხედავად იმისა, რომ ამჟამად ეს საკითხი მწვავედ არ დგას, მმართველი და 

ოპოზიციური პარტიები თანხმდებიან, რომ საქართველოში დეზინფორმაციის 

უწყვეტი ნაკადია და არატოლერანტული მოძრაობები და გზავნილები მზარდია. 

კამპანიის გააქტიურებასა და არჩევნების დღის მოახლოებასთან ერთად, 

დეზინფორმაცია და ანტი-დემოკრატიული მცდელობები შესაძლოა, გახშირდეს. 

დეზინფორმაციის მონიტორინგის ჯგუფების თანახმად, საქართველოში ძირითადი 

გზავნილები ევროკავშირსა და ნატოს წევრობას ქართული კულტურის, რელიგიისა 

და ეროვნული იდენტობისთვის საფრთხედ აღწერს და ასევე რუსულ აგრესიასა და 

ტერიტორიების დაკარგვას უკავშირებს. არასამთავრობო ორგანიზაციები და 

პოლიტიკური პარტიები ამ გზავნილების უმრავლესობას რუსეთს მიაწერენ და 

ამბობენ, რომ ისინი დემოკრატიულ ღირებულებებსა და ნორმებში რწმენის 

შერყევისკენ არის მიმართული. გამოითქვა წუხილი, რომ მსგავსი გზავნილები, 

განსაკუთრებით ქსენოფობიური და ანტი-ლგბტ შინაარსის, პარტიებისა და 

კანდიდატების წინასაარჩევნო რიტორიკაში იჩენს თავს. დეზინფორმაციის 

ექსპერტების თანახმად, ეს უკვე მოხდა, როცა   საკონსტიტუციო ცვლილებების 

ფარგლებში უცხოელების მიერ მიწის ფლობა აიკრძალა და  ქორწინება განისაზღვრა, 

როგორც ქალისა და მამაკაცის კავშირი ოჯახის შექმნის მიზნით.  

 

საკანონმდებლო ჩარჩო 

არჩევნები კვირა დღეს, ოქტომბრის თვეში უნდა ჩატარდეს. არჩევნების თარიღს 

საქართველოს პრეზიდენტი - პრემიერ მინისტრის კონტრასიგნაციით - არჩევნებამდე 

                                                
1 იხილეთ მედიის განვითარების ფონდის (MDF) ანგარიში “ წინასაარჩევნო ფინანსური მედია გარემო 

2017”; საერთაშორისო გამჭვირვალობა - საქართველოს ანგარიში “მედია სარეკლამო ბაზარი 

ცვლილებები და გამოწვევები 2016 წელს”; საერთაშორისო გამჭვირვალობის განცხადება რუსთავი 2 

საქმეზე; საერთაშორისო გამჭვირვალობის ანგარიში “ქართული მედიასივრცე 2012 წლის 

საპარლამენტო არჩევნებიდან დღემდე”. 

არაუგვიანეს 60 დღისა დანიშნავს. არჩევნებს სამდონიანი საარჩევნო ადმინისტრაცია 

ატარებს, რომელიც ცენტრალური საარჩევნო კომისიისგან (ცესკო), 76 საოლქო 

საარჩევნო კომისიისგან და 3600-ზე მეტი საუბნო საარჩევნო კომისიისგან შედგება. 

თითოეული დონის კომისიაში 12 წევრია, რომელთაგან ექვსი პოლიტიკურ პარტიებს 

წარმოადგენს და დანარჩენს პარლამენტი ან ზემდგომი კომისია ე.წ. პროფესიული 

ნიშნით შეარჩევს. ცესკოს თავმჯდომარეს, პრეზიდენტის წარდგინებით, ცესკოს 

წევრთა ⅔  ხუთი წლის ვადით ირჩევს. ცესკოს ამჟამინდელ თავმჯდომარეს 

უფლებამოსილება საარჩევნო პროცესის დასრულების შემდეგ ეწურება. მისი 

ხელახალი არჩევა შესაძლებელია. 

 

პრეზიდენტის უფლებამოსილებების შეზღუდვა, როგორც საქართველოს 

საპრეზიდენტო მოდელიდან საპარლამენტო მოდელზე გადასვლის ნაწილი, 2013 

წლიდან დაიწყო. თუმცა, როგორც ზემოთ აღინიშნა, ბევრი გამოთქვამს წუხილს, რომ 

ეს ისედაც დასუსტებულ შეკავებისა და გაწონასწორების მექანიზმებს კიდევ უფრო 

შეარყევს. 2017 წელს განხორციელებულმა საკონსტიტუციო ცვლილებებმა 2024 

წლიდან პრეზიდენტის პირდაპირი არჩევის წესი გააუქმა,  რითაც პრეზიდენტის 

ძალაუფლებას მთავარი რესურსი - სახალხო მანდატი - გამოაცალა და ისედაც სუსტი 

ინსტიტუტის რიგი უფლებამოსილებები კიდევ უფრო შეზღუდა. 2018 წელს 

პრეზიდენტის პირდაპირი წესით არჩევის შენარჩუნებას მმართველი პარტია 

მოქმედი პრეზიდენტისთვის ,,მანუგეშებელ საჩუქრად” აღწერს. პრეზიდენტს 

უნარჩუნდება უფლებამოსილება, წარმოადგინოს საქართველო საგარეო 

ურთიერთობებში; დანიშნოს იუსტიციის უმაღლესი საბჭოს წევრი და 

საკონსტიტუციო სასამართლოს მოსამართლეები (თუმცა, აღარ შეეძლება უზენაესი 

სასამართლოს მოსამართლეების დანიშვნა); გამოიყენოს ვეტოს უფლება (რომელიც 

პარლამენტს შეუძლია, მარტივად დაძლიოს); და, რაც ყველაზე მნიშვნელოვანია, 

გამოიყენოს საჯარო პლატფორმა მოქალაქეების ინტერესების დასაცავად. ეროვნული 

უშიშროების საბჭო უქმდება, თუმცა ხელახლა შეიქმნება, როცა  სხვა უწყების 

დაქვემდებარებაში გადაინაცვლებს. გარდამავალ პერიოდში შექმნილ ვაკუუმს 

ადგილობრივი და საერთაშორისო ექსპერტები საშიშად აფასებენ. 
 

საარჩევნო კამპანიის გარემო 

რამდენიმე არასამთავრობო ორგანიზაციას, ქართულ ოცნებასა და ხელისუფლების 

სხვა ლიდერებს, ისევე, როგორც ზოგიერთ ოპოზიციურ პარტიას ამ არჩევნების 

მნიშვნელობის გამოკვეთა გაუჭირდათ და მას - გარკვეულწილად - ამაო გარჯად 

ახასიათებდნენ. არჩევნების დღის გარშემო არსებული გაურკვევლობა  ოპოზიციურ 

პარტიებსა და მედია წარმომადგენლებში იმედგაცრუებას იწვევს, რადგან უჭირთ 

გეგმების დასახვა და აღნიშნავენ, რომ კამპანიის ჩატარება მოკლე ვადებში მოუწევთ. 

ქართული ოცნების ლიდერები ამ არჩევნებს ახასიათებენ, როგორც ,,უცნაურს” და 

აცხადებენ, რომ პრეზიდენტის შეზღუდული უფლებამოსილების პირობებში, იმ 

საკითხების გარშემო კამპანიის ჩატარება, რაც ხალხს აწუხებს, რთულია. მათი 

აზრით, სანაცვლოდ, კამპანიები პერსონალური თავდასხმის რეჟიმში გადაინაცვლებს 

ან ხელისუფლების მიმართ ნდობის რეფერენდუმად გადაიქცევა.  ქართულ ოცნებას 

საპრეზიდენტო კანდიდატი ჯერ არ აურჩევია და, როგორც პარტიის ლიდერებმა 

აღნიშნეს, შესაძლოა, არც წამოაყენონ, რათა ე.წ. პროტესტის ხმები და შესაძლო მეორე 

ტური აიცილონ  თავიდან. ამის ნაცვლად, მათ შესაძლოა, დამოუკიდებელ 

კანდიდატს დაუჭირონ მხარი, რადგან გაცნობიერებული აქვთ, რა პრობლემას 

წარმოადგენს ერთი პარტიის დომინირება. მოქმედ პრეზიდენტსაც არჩევნებში 

მონაწილეობასთან დაკავშირებით გადაწყვეტილება ჯერ არ მიუღია. ეს და ქართული 

ოცნების კანდიდატის შესახებ ინფორმაციის არ არსებობა მოსახლეობაში ამ 

არჩევნების უმნიშვნელობის შესახებ წარმოდგენას კიდევ უფრო აღრმავებს. 

 

მეორე მხრივ, ორი მთავარი ოპოზიციური პარტია - ერთიანი ნაციონალური 

მოძრაობა (რომელიც 10 უფრო მცირე პარტიასთან გაერთიანდა კოალიციაში “ძალა 

ერთობაშია”) და ევროპული საქართველო მზადყოფნას გამოთქვამენ, რომ ეს შეჯიბრი 

მმართველი პარტიის გამოსაწვევად და 2020 წლის საპარლამენტო არჩევნების წინ 

საკუთარი იმიჯისა და გავლენის გასაუმჯობესებლად გამოიყენონ. ერთიანმა 

ნაციონალურმა მოძრაობამ საპრეზიდენტო კანდიდატად საგარეო საქმეთა ყოფილი 

მინისტრი გრიგოლ ვაშაძე  წარადგინა, ხოლო ევროპულმა საქართველომ - პარტიის 

თავმჯდომარე და უმცირესობის ლიდერი დავით ბაქრაძე.  ამ არჩევნებს ისინი 

პარტიების ორგანიზაციისა და მესიჯების გამოცდის შესაძლებლობად აღიქვამენ. 

ორივე პარტია ამტკიცებს, რომ პრეზიდენტის ინსტიტუტი მნიშვნელოვანია და 

მთავრობის კონტროლის და ლიდერების ანგარიშვალდებულების უზრუნველყოფის  

შესაძლებლობას ქმნის. თითოეულმა პარტიამ საარჩევნო კამპანიისთვის ის 

რელევანტური საკითხები აარჩია, რომელიც პრეზიდენტის უფლებამოსილებას 

ექვემდებარება, მათ შორის - სასამართლო ხელისუფლების წევრების დანიშვნის 

უფლებამოსილება და ის სარგებელი, რომელსაც ქვეყანას საგარეო ურთიერთობების 

სტრატეგიულად გაძლიერება მოუტანს. ოპოზიციურმა პარტიებმა ხაზი გაუსვეს იმ 

მორალური ძალაუფლების მნიშვნელობას, რაც სახალხო მანდატს ახლავს თან და 

აღნიშნეს, რომ პრეზიდენტს ხალხის საჭიროებებზე ყურადღების მიპყრობა შეუძლია. 

ორივე პარტიის აზრით, შესაძლებელია, რომ პრეზიდენტის საქმიანობას ხალხის 

ყოველდღიურ პრობლემებზე ზრუნვა მიებას, განსაკუთრებით კი -  ეკონომიკა. 

ევროპულ საქართველოს დამატებითი ამოცანა აქვს - პარტია ერთიანი ნაციონალური 

მოძრაობისგან განასხვავოს.  მიუხედავად ორივე პარტიის მტკიცებისა, რომ 

პოლიტიკის ჭრილში ერთმანეთს კიდევ უფრო მეტად დაშორდნენ, ევროპული 

საქართველოს აზრით, მოქალაქეები ამ ორ პარტიას ერთმანეთისგან  ისევ ვერ 

ასხვავებენ.  სხვა პარტიებსა და კანდიდატებს შორის, რომლებმაც არჩევნებში 

მონაწილეობის სურვილი გამოთქვეს, არიან: ზურაბ ჯაფარიძე ახალი პოლიტიკური 

ცენტრიდან - გირჩი და შალვა ნათელაშვილი  - საქართველოს ლეიბორისტული 

პარტიიდან.  

მიუხედავად იმისა, რომ მოქალაქეები პრეზიდენტის პირდაპირი არჩევის წესს 

მტკიცედ უჭერენ მხარს2, ისინი მომავალი საპრეზიდენტო არჩევნების პროცესების 

მიმართ გულგრილნი ჩანან. NDI-ის უახლესი ფოკუს-ჯგუფების მონაწილეებს 

პრეზიდენტის შეზღუდული პასუხისმგებლობები კარგად აქვთ გაცნობიერებული და 

ბევრმა პრეზიდენტის უფლებამოსილებების გაზრდის სურვილიც გამოთქვა, თუმცა 

მათ აღნიშნეს, რომ არსებული სისტემის პირობებში, ,,მნიშვნელობა არ აქვს”, თუ ვინ 

იქნება პრეზიდენტი. ინტერესის ნაკლებობამ, რომელსაც ემატება გადაუწყვეტელი 

მოქალაქეების დიდი რაოდენობა, და ქართული ოცნებისა და მოქმედი პრეზიდენტის 

გადაუწყვეტლობა არჩევნებში მონაწილეობის მიღებასთან დაკავშირებით, შესაძლოა, 

საზიანო გავლენა იქონიოს ამომრჩევლების აქტივობაზე. პოლიტიკურ პარტიებს 

გაცნობიერებული აქვთ, რომ მათ - დამაჯერებელი არგუმენტების გამოყენებით - 

მოქალაქეები ამ არჩევნების და პრეზიდენტის ინსტიტუტის მნიშვნელობაში უნდა 

დაარწმუნონ და ამომრჩევლის აქტიურობას შეუწყონ ხელი. ცესკო ქვეყნის მასშტაბით 

ამომრჩევლებს ხვდება და მათ არჩევნების მნიშვნელობასა და პროცესის შესახებ 

ესაუბრება. მედია - კამპანიებისა და გამომდინარე საკითხების განხილვის მიზნით - 

დებატებისა ჩატარებას გეგმავს. პრემიერ მინისტრმა აღნიშნა, რომ საარჩევნო 

პროცესში ამომრჩევლის მონაწილეობის წახალისების მიზნით, გარკვეული გეგმები 

მთავრობასაც აქვს. 
 

საარჩევნო პროცესების კეთილსინდისიერების თვალსაზრისით არსებული 

გამოწვევები 
 
სისტემური გამოწვევები 

საქართველოს საკანონმდებლო ჩარჩო უმეტესწილად საერთაშორისო სტანდარტებს 

შეესაბამება და დემოკრატიული არჩევნების ჩატარებას უწყობს ხელს. თუმცა, დიდი 

ხნის განმავლობაში არსებული პრობლემები, რომელიც მოქმედ ხელისუფლებამდე 

წარმოიქმნა, კვლავ მოუგვარებელი რჩება. ეს გამოწვევები, როგორც ჩანს, 

უმეტესწილად საარჩევნო კულტურაშია გამჯდარი და მათ მოსაგვარებლად 

პოლიტიკური ნება უფრო საჭიროა, ვიდრე საკანონმდებლო შესწორებები. ეს 

პრობლემები ორ ძირითად და ურთიერთდამოკიდებულ ჯგუფად იყოფა: 

არათანაბარი რესურსები და დაშინება. რესურსების გამოწვევა კამპანიისთვის 

არათანაბარ შემოწირულობებს და ადმინისტრაციული  რესურსის სავარაუდო 

გამოყენებას გულისხმობს - ორივე მმართველი პარტიის სასარგებლოდ. სხვადასხვა 

სახელმწიფო უწყებების - სკოლებიდან დაწყებული სუს-ის ჩათვლით - მიერ 

განხორციელებული დაშინების სავარაუდო ფაქტები და ძალადობის  (თუმცა  

იშვიათი)  ფაქტებზე არასათანადო რეაგირება დაუსჯელობის გზავნილს აგზავნის და 

საარჩევნო გარემოში შიშის ელემენტი შემოაქვს. ნაწილი მიიჩნევს, რომ ფაქტები 

                                                
2
 NDI-ის 2017 წლის აპრილის საზოგადოებრივი აზრის კვლევა: 84 პროცენტი პრეზიდენტის 

პირდაპირი წესით არჩევას უჭერს მხარს; http://caucasusbarometer.org/ge/na2017ge/PRESELECT/ 

დაშინების ორგანიზებული მცდელობის ნაწილია; სხვები ამბობენ, რომ ეს უბრალოდ 

ცალკეული ინდივიდების ქმედებებია, რომლებიც ამ გზით მათი ზემდგომების 

გულის მოგებას ცდილობენ. ეს პრობლემები ახალი არ არის და ერთი მმართველი 

პარტიიდან მომდევნოს გადაეცემა.  

 

ამ პრობლემების თაობაზე კონსენსუსი არ არსებობს. ოპოზიცია ამტკიცებს, რომ 

ფინანსური რესურსების უთანასწორობა არჩევნებს სრულიად 

არაკონკურენტუნარიანს ხდის. 2017 წელს სახელმწიფო აუდიტის სამსახურის 

ანგარიშის მიხედვით, ქართულმა ოცნებამ საარჩევნო კამპანიების შემოწირულობების 

90 პროცენტი მიიღო.3 ოპოზიციური პარტიები შემომწირველების მერყეობაზე 

საუბრობენ, რაც უმეტესწილად მოცემულ მომენტში ხელისუფლებაში ყოფნასთან 

დაკავშირებული უპირატესობებითა და მმართველი პოლიტიკური ძალის 

მხარდაჭერასთან ასოცირებული სარგებლით არის განპირობებული.4საარჩევნო 

დელეგაციასთან შეხვედრებისას ოპოზიციურმა პარტიებმა და სადამკვირვებლო 

ჯგუფებმა  დამატებითი უთანასწორობის შემქმნელ გარემოებად სახელმწიფოს მიერ 

ადამიანური რესურსების გამოყენება დაასახელეს, რაც გულისხმობს საჯარო 

მოხელეებისა და მათი ოჯახის წევრების იძულებას, მხარი დაუჭირონ მმართველ 

პარტიას;  ასევე ისეთი ფიზიკური და ფინანსური რესურსების გამოყენებას, 

როგორიცაა: საჯარო დაწესებულებების შენობები, ტრანსპორტი და აღჭურვილობა. 

მათ აღნიშნეს, რომ მსგავსი შემთხვევების მონიტორინგი რთულია და შესაბამის 

უწყებებში მათ მიერ წარდგენილი ცოტა საჩივარი განიხილეს და დააკმაყოფილეს.    

 

თუმცა, დელეგაციასთან შეხვედრისას მმართველი პარტიის წარმომადგენლებმა 

პარტიებისთვის ხელმისაწვდომი ფინანსური რესურსების კუთხით მკვეთრი 

უთანასწორობის არსებობა უარყვეს და განმარტეს, რომ სახელმწიფო აუდიტის 

სამსახურის ანგარიშები ზუსტი არ არის, ვინაიდან ისინი ოპოზიციური პარტიების 

არადეკლარირებულ დაფინანსებას ვერ ასახავს. ქართული ოცნების ლიდერების 

მტკიცებით, ოპოზიციურმა პარტიებმა დიდი რაოდენობით არადეკლარირებული 

ფინანსური რესურსი მიიღეს, მათ შორის საზღვარგარეთიდან, რაც  აქტივისტებსა და 

საარჩევნო მასალებზე  საგრძნობ დანახარჯებში გამოიხატა. მათი აზრით, 

სახელმწიფო აუდიტის სამსახურმა  ოპოზიციური პარტიების დაფინანსების 
                                                
3
 იხილეთ სახელმწიფო აუდიტის სამსახურის ანგარიში ადგილობრივი თვითმმართველობის 

ორგანოების 2017 წლის არჩევნების მონიტორინგის საბოლოო ანგარიში.  
4
 სამართლიანი არჩევნების, საერთაშორისო გამჭვირვალობა - საქართველოსა და საია-ს ერთობლივი 

ანგარიში წინასაარჩევნო გარემოს შეფასების შესახებ: 31 კომპანიიდან, რომლებმაც მმართველი 

ხელისუფლების საარჩევნო კამპანიისთვის ფულადი შემოწირულობა გაიღეს, 15-მა კომპანიამ 2017 

წელს გამარტივებული შესყიდვების გზით სახელმწიფო კონტრაქტი გააფორმა, რამაც ჯამურად 

2,145,022 ლარი შეადგინა. მაშინ, როდესაც მათი შემოწირულობები 1,021,793 უტოლდებოდა. 

საერთაშორისო გამჭვირვალობის მიხედვით, ზოგიერთი ინდივიდუალური შემომწირველი, 

რომლებმაც მმართველი გუნდის მხარდასაჭერად გადარიცხეს თანხა, იმ 70 სამართლებრივ 

სუბიექტებთან იყო დაკავშირებული, რომლებმაც 2017 წლის განმავლობაში გამარტივებული საჯარო 

შესყიდვების ფარგლებში ერთხელ მაინც გააფორმა სახელმწიფო ხელშეკრულება.  

https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf
https://monitoring.sao.ge/files/2017-clis-archevnebi/%E1%83%90%E1%83%A0%E1%83%A9%E1%83%94%E1%83%95%E1%83%9C%E1%83%94%E1%83%91%E1%83%98%E1%83%A1%20III%20%E1%83%90%E1%83%9C%E1%83%92%E1%83%90%E1%83%A0%E1%83%98%E1%83%A8%E1%83%98.pdf

მონიტორინგის „რეპრესიული მეთოდების“ თავიდან ასაცილებლად უფრო 

„პასიური“ მიდგომა აირჩია. ასევე, მმართველი პარტიის წარმომადგენლები 

აღნიშნავდნენ, რომ  სახელმწიფო რესურსების არასათანადო გამოყენება იშვიათად 

ხდება, რასაც ამ  საკითხების ირგვლივ საჩივრების მცირე რაოდენობა მოწმობს.  

 

დაშინების თაობაზე არსებული აღქმებიც წინააღმდეგობრივია. ოპოზიციური 

პარტიის ლიდერები არჩევნებთან დაკავშირებული დაშინების სხვადასხვა დონეს 

აღწერდნენ, როგორიცაა:  ადგილობრივი ხელისუფლების წარმომადგენლების მიერ 

ოპოზიციური პარტიების აქტივისტების დაშინება; საჯარო მოხელეებზე ზეწოლა, 

სამსახურის დაკარგვის  შიშით მმართველი პარტიის სასარგებლოდ ჩაერთონ 

კამპანიაში და/ან ხმა მისცენ მას; ასევე საარჩევნო უბნების გარეთ ამომრჩეველთა 

დაშინება. ისინი დაშინების პროცესში ძირითადად სუს-ის როლზე მიუთითებდნენ, 

რაც ამომრჩეველში ხმის ფარულობის დაუცველობის ეჭვებს აჩენს. სამოქალაქო 

საზოგადოების ორგანიზაციები და ოპოზიციური პარტიები აღნიშნავენ, რომ 

საარჩევნო ძალადობის შემთხვევები შემცირდა, მაგრამ მანამდე დაფიქსირებულ 

ინციდენტებზე არასათანადო რეაგირება დაუსჯელობის განცდას ქმნის და შესაძლოა,  

მოქალაქეებში შიშის შეგრძნება გააჩინოს. მაგალითად, 2016 წელს კორცხელში 

ოპოზიციური ლიდერების წინააღმდეგ ჩადენილ ძალადობრივ ქმედებებში 

დამნაშავეები ჯერ კიდევ არ არიან სამართლებრივ პასუხისგებაში მიცემულნი, 

მიუხედავად იმისა, რომ ქართული ოცნების ლიდერებმა თავიანთი აქტივისტების 

არასათანადო ქმედება აღიარეს და არსებობს დიდი რაოდენობით ვიდეო 

მტკიცებულება და თვითმხილველთა ჩვენებები. დაშინების ფაქტების გადამოწმება 

რთულია, ვინაიდან ჩვენების მიცემის სურვილი ცოტა ადამიანს აქვს, შესაბამისად, 

დამკვირვებლებისთვის პრობლემის არსებობისა და მასშტაბების განსაზღვრა 

შეუძლებელია. მეორე მხრივ, მმართველი პარტიის ლიდერები დაშინების 

პრობლემის არსებობას  უარყოფენ და ამტკიცებენ, რომ მსგავსი ინციდენტების 

თავიდან ასაცილებლად “კონკრეტული ზომები” უკვე მიიღეს.  

 

ხელისუფლება და ოპოზიციური პარტიები და სამოქალაქო საზოგადოების 

ორგანიზაციები ვერ თანხმდებიან ყველაზე ხშირად დასახელებულ და სერიოზულ 

პრობლემებზე, როგორიცაა რესურსები და დაშინება.  ამ მნიშვნელოვანი 

გამოწვევების დასაძლევად ხელისუფლების პოლიტიკური ნებაა საჭირო. იმ 

შემთხვევაშიც კი, თუ ხელისუფლება ამ პრობლემების არსებობას ეჭვის ქვეშ აყენებს, 

ლიდერები ვალდებულნი არიან - პოლიტიკური პროცესებისა და მათი 

მმართველობის მიმართ საზოგადოების ნდობის განმტკიცების მიზნით - მათზე 

რეაგირება მოახდინონ.  

 

პროცედურული და სამართლებრივი საკითხები 
ზემოაღნიშნული გამოწვევების გარდა, არსებობს რიგი პრობლემებისა, რომელიც 

სამართლებრივი და პროცედურული საშუალებებით შეიძლება მოგვარდეს. 2018 

წლის ივნისში წამყვანმა სადამკვირვებლო ორგანიზაციებმა საარჩევნო 

კანონმდებლობის გაუმჯობესების მიზნით ყოვლისმომცველი რეკომენდაციები 

გამოაქვეყნეს5. ეს და სხვა არსებითი რეკომენდაციები შესაბამისმა უწყებებმა უნდა 

განიხილონ, მიიღონ და ადეკვატურად განახორციელონ.  

 

არასამთავრობო ორგანიზაციების ანგარიშში მნიშვნელოვან თემად საარჩევნო 

ადმინისტრაციის დაკომპლექტების საკითხი რჩება. გასულ წელს 

განხორციელებულმა საკანონმდებლო ცვლილებებმა საარჩევნო კომისიის 

შემადგენლობაში პარტიების რაოდენობა, უმრავლესობის სასარგებლოდ, 

საგრძნობლად შეამცირა6. ამან ოპოზიციასა და დამკვირვებლებში პროტესტი 

გამოიწვია, განსაკუთრებით იმ წუხილის ფონზე, რომ ე.წ. პროფესიული ნიშნით 

შერჩეული საარჩევნო კომისიის წევრები ქართულ ოცნებასთან არიან 

აფილირებულნი და საქმიანობას მიუკერძოებლად ვერ ახორციელებენ. 

  

კიდევ ერთ პრობლემას ოქმების შესწორების, ბიულეტენების შეჯამების და 

გადათვლის პროცედურებში არსებული ხარვეზები წარმოადგენს.  

 

საარჩევნო კოდექსი საუბნო საარჩევნო კომისიას ოქმების შედეგების ჩასწორების 

საშუალებას მხოლოდ განმარტებითი ბარათის საფუძველზე აძლევს და 

ბიულეტენების ხელახლა გადათვლას ან სხვა საარჩევნო დოკუმენტაციის შესწავლას 

არ ავალდებულებს. კანონმდებლობა ბიულეტენების რაოდენობასა და დათვლილ 

ხმებს შორის თანხვედრას არ მოითხოვს, არც ხმების გადათვლის ზუსტ საფუძველს 

განსაზღვრავს. შესაბამისად, მიღებული ხმების და დათვლილი ბიულეტენების 

ტოლობის არ არსებობის შემთხვევებში, ხმების ხელახლა დათვლის შესახებ 

მოთხოვნები არ დაკმაყოფილდა7. 

  

არასამთავრობო ორგანიზაციები და პარტიები კვლავ გამოხატავენ შეშფოთებას 

ადმინისტრაციული რესურსების გამოყენებისა და უკანონო კამპანიის შემთხვევებში  

საარჩევნო ადმინისტრაციის მიერ კანონების ვიწრო ინტერპრეტაციასთან 

დაკავშირებით. მათ გამოაქვეყნეს რეკომენდაცია, რომელიც კამპანიის დროს 

აგიტაციისა და სოციალური მედიის გამოყენების წესებს აზუსტებს. გარდა ამისა, მათ 

იმედგაცრუება გამოხატეს საჩივრებსა და სარჩელებზე რეაგირების არსებული 

მექანიზმების გამო.  მათ მიაჩნიათ, რომ საარჩევნო კომისიის მოხელეებს, მხოლოდ 

ფორმალურ საფუძვლებზე დაყრდნობით, მათ მიერ წამოყენებული საკითხების 

                                                
5
 საარჩევნო გარემოს რეკომენდაციები შეგიძლიათ იხილოთ http://www.isfed.ge/main/1389/geo/  

6
  ცესკოს, საოლქო საარჩევნო კომისიებისა და საუბნო კომისიების წევრების რაოდენობა 13-დან 12-მდე 

შემცირდა (6 პროფესიული ნიშნით შერჩეული წევრი და პარტიების ნომინირებული 6 

წარმომადგენელი). ძველი სისტემის ნაცვლად, როცა წინა საპარლამენტო არჩევნებში მიღებული 

ხმების მიხედვით, ერთი კვალიფიციური პარტია ერთ წევრს ასახელებდა, კომისიებში წევრებს ნიშნავს 

მხოლოდ ის პარტია, რომელიც 5% ბარიერს გადალახავს და პარლამენტში ფრაქციას შექმნის. 
7
  2017 წლის ადგილობრივ არჩევნებზე ხმების გადათვის  30-ზე მეტ მოთხოვნიდან მხოლოდ ორი 

დაკმაყოფილდა. 

http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/
http://www.isfed.ge/main/1389/geo/

განხილვაზე  მრავალჯერ უთქვამთ უარი და საქმის საფუძვლიანი განხილვისთვის 

თავი აურიდებიათ. 
 

ცენტრალური საარჩევნო კომისია 
კომისიამ ყურადღება გაამახვილა მიმდინარე აქტივობებზე, რომელიც წინა 

არჩევნების დროს წამოჭრილი საკითხების გადაწყვეტას ისახავს მიზნად. ცესკო 

საარჩევნო პროცედურებისა და უახლესი ცვლილებების შესახებ საარჩევნო კომისიის 

მოხელეთა ცოდნის გაუმჯობესებაზე მუშაობს. კომისია საოლქო საარჩევნო კომისიის 

წევრებს საჩივრების გადაწყვეტის მექანიზმების შესახებ ტრენინგებს უტარებს და 

საუბნო საარჩევნო კომისიის წევრებისთვის ახალი სატრენინგო მეთოდოლოგიის 

მისაღებად ემზადება, რათა დათვლის პროცესი  გააუმჯობესოს და შემაჯამებელ 

ოქმებში შეცდომების რაოდენობა შეამციროს. საარჩევნო პროცესებზე მოქალაქეთა 

ცნობიერების ამაღლების მიზნით, ცესკო ატარებს სხვადასხვა ტრენინგებს, უძღვება 

საუნივერსიტეტო კურსებს, ლექციებს და საველე ვიზიტებს და გასცემს გრანტებს 

არასამთავრობო  ორგანიზაციებისათვის საარჩევნო პროცედურებზე პოლიტიკური 

პარტიების წარმომადგენლების გადამზადების ან ამომრჩეველთა განათლების და 

მათთან კომუნიკაციის დამყარების მიზნით. კომისია განსაკუთრებულ ყურადღებას 

უთმობს არჩევნებზე პირველად წამსვლელ ამომრჩევლებსა და ახალგაზრდებს და 

იმედოვნებს, რომ ამ პროგრამებში ჩართული მონაწილეები შემოდგომაზე საუბნო 

საარჩევნო კომისიის წევრების პოზიციებზეც შემოიტანენ განაცხადებს. ცესკო 

გეგმავს, განმეორებით რეკომენდაციით მიმართოს საოლქო საარჩევნო კომისიებს, 

საუბნო საარჩევნო კომისიების წევრთა შერჩევისას  კანდიდატების გამოცდილება და 

ტრენინგებში მონაწილეობის გამოცდილება გაითვალისწინოს. 
 

თავისუფალი და სამართლიანი არჩევნებისთვის უწყებათაშორისი კომისია  
თავისუფალი და სამართლიანი არჩევნებისთვის უწყებათაშორისმა კომისიამ 

(უწყებათაშორისი კომისია),  რომელიც საჯარო მოხელეების მიერ საარჩევნო 

დარღვევებზე რეაგირებისთვის ყოველი საარჩევნო წლის 1 ივლისს იქმნება, 

დელეგაციის ვიზიტამდე ერთი კვირით ადრე პირველი სხდომა გამართა.  

უწყებათაშორისი კომისია იუსტიციის სამინისტროსთან იქმნება, კოორდინაციას 

უწევს საარჩევნო საკითხებზე მრავალმხრივ დიალოგს და უფლებამოსილია, 

კონკრეტული ღონისძიებების გატარების მიზნით  სახელმწიფო უწყებებს, 

სამართალდამცავ ორგანოებს, საჯარო მოხელეებს და პოლიტიკურ პარტიებს 

რეკომენდაციით მიმართოს.  მიუხედავად იმისა, რომ პარტიების წარმომადგენლები 

და არასამთავრობო ორგანიზაციები აღნიშნავენ, რომ კომისია   საჩივრების 

გაჟღერების მნიშვნელოვან პლატფორმას წარმოადგენს, ისინი უკმაყოფილებას 

გამოთქვამენ კომისიაში არსებული სამუშაო გარემოს მიმართ და სკეპტიკურად 

აფასებენ ამ უწყების პოლიტიკურ ნებას, შეაჩეროს დარღვევები და უზრუნველყოს 

მის მიერ გაცემული რეკომენდაციების შესრულება. სამწუხაროა, რომ არასამთავრობო 

ორგანიზაციები  აღნიშნული ფორმატის დატოვებას განიხილავენ. 
 



12 

რეკომენდაციები 

ივლისში პარლამენტის მიერ მიღებულმა საკანონმდებლო ცვლილებებმა წინა 

არჩევნების დროს გამოვლენილი რამდენიმე პრობლემური საკითხი გადაჭრა, 

როგორიცაა: ამომრჩეველთა პერსონალური მონაცემების დაცვა;  დამკვირვებელთა 

უფლებების გაზრდა, რათა მათ ოფიციალური საარჩევნო პერიოდის გარეთ 

საარჩევნო კომისიების საქმიანობაზე დაკვირვება შეძლონ; რეგისტრაციიდან 

მოხსნილი ამომრჩევლების ხელახალი რეგისტრაცია; და საარჩევნო კანონმდებლობის 

საკონსტიტუციო ცვლილებებთან ჰარმონიზაცია. აღნიშნული ცვლილებები 

წარსულში გაცემულ რამდენიმე რეკომენდაციას ითვალისწინებს და საარჩევნო 

პროცესებზე დადებითად უნდა აისახოს.  

 

მიუხედავად ამისა, სამოქალაქო სადამკვირვებლო ჯგუფებისა და საერთაშორისო 

საზოგადოების, მათ შორის NDI-ის,  მიერ მრავალგზის გაჟღერებულ რამდენიმე 

რეკომენდაციას სერიოზული ყურადღება უნდა მიექცეს.   NDI-ის დელეგაცია ამ 

ანგარიშში მხოლოდ იმ რეკომენდაციებს წარმოადგენს, რომლის გათვალისწინება 

2018 წლის არჩევნებისთვის არის შესაძლებელი. უფრო გრძელვადიანი 

რეკომენდაციები, რომელიც საკანონმდებლო ცვლილებას საჭიროებს, NDI-ის 

შემდგომ სადამკვირვებლო ანგარიშებში გაჟღერდება.  
 

 პრეზიდენტმა რაც შეიძლება მალე უნდა გამოაცხადოს არჩევნების თარიღი, 

რათა კამპანიასთან დაკავშირებული რიგი რეგულაციები ამოქმედდეს და 

კანდიდატებსა და პარტიებს ოფიციალური კამპანიის დაწყების შესაძლებლობა 

მიეცეთ; 

 პარტიებმა, მთავრობამ, საარჩევნო ადმინისტრაციის წარმომადგენლებმა, 

სამოქალაქო საზოგადოების ჯგუფებმა და მედიამ ეს შესაძლებლობა 

დემოკრატიული პროცესების  და სამოქალაქო ჩართულობის 

გასაძლიერებლად  უნდა გამოიყენონ; 

 მთავრობის ლიდერებმა ნათელი და თანმიმდევრული ძალისხმევა უნდა 

გამოიჩინონ, რომ პარტიასა და სახელმწიფოს შორის მკაფიო გამიჯვნა 

უზრუნველყონ  და არ დაუშვან საჯარო მოხელეების და ადმინისტრაციული 

რესურსის საარჩევნო კამპანიის მიზნებისთვის გამოყენება. მთავრობის 

ხელმძღვანელობამ ყველა საჯარო მოხელეს  და საზოგადოებას გზავნილი 

უნდა გაუგზავნოს, რომ ადმინისტრაციული რესურსის გამოყენების მიმართ 

შეუმწყნარებელი იქნება და რომ მოძალადეებს შესაბამისი პასუხისმგებლობა 

დაეკისრებათ; 

 ცესკომ მისი სამართლებრივი უფლებამოსილება უნდა განახორციელოს და 

გამოიძიოს პოტენციურ საარჩევნო დარღვევებთან დაკავშირებული 

სერიოზული ბრალდებები, იმ შემთხვევაშიც კი, თუ საჩივრები ფორმალურ 

პროცედურებს არ აკმაყოფილებს;   

 საარჩევნო ადმინისტრაციამ საუბნო საარჩევნო კომისიების პროფესიული 

ნიშნის მქონე წევრების შერჩევის პროცესში უკეთ უნდა განმარტოს 

კვალიფიკაციის და შერჩევის პროცედურები და დიდი ხნით ადრე 

უზრუნველყოს ვაკანსიების შესახებ ინფორმაციის ფართოდ გავრცელება. ასევე 

ცესკომ უნდა უზრუნველყოს შერჩევასთან დაკავშირებული გადაწყვეტილების 

მიღების პროცესის გამჭვირვალობა კომისიის სხდომებზე, სადაც ყველა მხარე 

იქნება წარმოდგენილი;  

 ცესკომ საუბნო საარჩევნო კომისიის ყველა წევრის სათანადო გადამზადება 

უნდა უზრუნველყოს, რათა მათ ზედმიწევნით ესმოდეთ ხმების დათვლის 

პროცედურები. ასევე, წევრებს კარგად უნდა ესმოდეთ, რომ შემაჯამებელ 

ოქმებში ცვლილებების შეტანა არ უნდა მოხდეს ნივთიერი 

მტკიცებულებების/საარჩევნო დოკუმენტაციის გადამოწმების გარეშე, რაც - 

საჭიროების შემთხვევაში - ხმების ხელახლა დათვლას მოიცავს;  

 უწყებათაშორისმა კომისიამ სამოქალაქო საზოგადოების ორგანიზაციებისა და 

პოლიტიკური პარტიების მიერ წამოჭრილი საკითხებზე რეაგირება უნდა 

მოახდინოს და უზრუნველყოს კონსტრუქციული სამუშაო გარემო, რათა მის 

წინაშე დაყენებული საკითხების დროულად, პროფესიონალურად და 

მიუკერძოებელად გადაწყვიტოს; 

 დაუსჯელობის განცდის თავიდან ასაცილებლად, პროკურორებმა და 

მოსამართლეებმა 2016 და 2017 წლების არჩევნების დროს ჩადენილი 

ძალადობის ფაქტების მიუკერძოებელი და დროული გადაწყვეტა უნდა 

უზრუნველყონ, რათა მომავალში მსგავსი ფაქტები თავიდან იქნას 

აცილებული და საზოგადოებას პოზიტიური გზავნილი მიეწოდოს; 

 და ბოლოს, მიუხედავად იმისა, რომ ეს საკითხი ამჟამად მწვავე არ არის, 

ოპოზიციური და მმართველი პარტიები თანხმდებიან, რომ საქართველოში 

დემოკრატიაზე შეტევები ხორციელდება და დეზინფორმაციის უწყვეტი 

ნაკადია. ამ შეტევებთან გამკლავების მიზნით საქართველოში მომუშავე 

არასამთავრობო ორგანიზაციებმა და მთავრობამ ძალისხმევა არ უნდა 

დაიშურონ. 
   

NDI-ის დელეგაციას მიაჩნია, რომ რეკომენდირებული საკანონმდებლო 

ცვლილებებით და ტექნიკური ჩასწორებებით საარჩევნო პროცესების დროს 

გამოვლენილი რიგი პრობლემების გადაჭრა შესაძლებელია, თუმცა 2018 წლის 

არჩევნებისთვის ყველაზე სერიოზული გამოწვევების გადაწყვეტა 

კანონმდებლობითა და პროცედურებით ვერ მოხერხდება. როგორც უკვე აღინიშნა, 

რესურსების საკითხი, კერძოდ კი, სახელმწიფო რესურსების არასათანდო გამოყენება 

და ამომრჩევლებისა და კანდიდატების დაშინების პრობლემის გადაწყვეტა 

პოლიტიკურ ნებას საჭიროებს. აღნიშნული პრობლემები სხვადასხვა 

ხელისუფლებების დროს ჩატარებული არჩევნების შავი ლაქაა და  - კონკრეტული 

ქმედებების გატარების გარეშე - მომავალ არჩევნებშიც პრობლემატურად დარჩება. 

პრობლემების გადაწყვეტას მთავრობის ყველა დონეზე პროაქტიული მიდგომა 

სჭირდება. 

უნდა დაინერგოს ზედამხედველობის, აღსრულებისა და სანქციების მექანიზმები. 

საჭიროა ყველა საჯარო მოხელეს მიეწოდოს მკაფიო დირექტივები ქცევის ნორმებთან 

დაკავშირებით. საჭიროა სახელმწიფო უწყებების - განსაკუთრებით, სუს-ის - 

კონტროლი. უფლებამოსილების ბოროტად გამოყენების ამ წრის გარღვევას 

არჩევნების მიმართ საზოგადოების ნდობის ამაღლებაზე მნიშვნელოვანი გავლენა 

ექნება და საქართველოში დემოკრატიის განმტკიცებას შეუწყობს ხელს, რაც ამ 

მთავრობისთვის მნიშვნელოვან შესაძლებლობას წარმოადგენს. 
 

დელეგაცია და მისი საქმიანობა 

ვიზიტის ფარგლებში დელეგაცია 23-26 ივლისის პერიოდში შეხვდა: კანდიდატებსა 

და პოლიტიკური პარტიების წარმომადგენლებს; ცენტრალური საარჩევნო კომისიის 

წევრებს; სახელმწიფო აუდიტის სამსახურს; თავისუფალი და სამართლიანი 

არჩევნებისთვის უწყებათაშორის კომისიას; პრეზიდენტს; პრემიერ მინისტრს; 

სამოქალაქო საზოგადოების ორგანიზაციებს, მათ შორის - ადგილობრივ 

დამკვირვებლებს; მედიის, საერთაშორისო ორგანიზაციებისა და დიპლომატიური 

კორპუსის წარმომადგენლებს. დელეგაცია მადლობას უხდის ყველას, ვინც დრო 

დაუთმო შეხვედრებს და თავისუფლად გამოხატა საკუთარი შეხედულებები. 

დელეგაცია ასევე მადლობას უხდის ამერიკის შეერთებული შტატების 

საერთაშორისო განვითარების სააგენტოს (USAID) მისიის მხარდაჭერისთვის.  

 

NDI არის არამომგებიანი, მიუკერძოებელი ორგანიზაცია, რომელიც საზოგადოებრივ 
ცხოვრებაში მოქალაქეების აქტიური მონაწილეობის, მთავრობის გამჭვირვალობისა 
და ანგარიშვალდებულების ხელშეწყობით მუშაობს დემოკრატიული ინსტიტუტების 
ხელშეწყობისა და განმტკიცებისათვის მსოფლიოში.  NDI მსოფლიოს ყველა 
რეგიონში 200-ზე მეტ არჩევნებს დააკვირდა, მათ შორის - 1992 წლიდან 
საქართველოში ჩატარებულ არჩევნებს.  

 

 

NDI საკონტაქტო ინფორმაცია 

ლორა თორნტონი, lthornton@ndi.org (+995 599 566 852)  

დიანა ჩაჩუა, dchachua@ndi.org (+995 577 779 639) 


